
Prologu

Caru Paisi / di genti accurturata
 sti  poesii vi cuntu / nsiemi a na vasata

nun è ca cu sta cosa / mi vuegliu arruffianari
ma socchi pienzu e scrivu / a vui vuegliu cuntari.

Lu tintativu è / puisiari parnasiamenti
di masculi, fimmini, cosi, / fatti e cumportamenti.
Mi piaci taliari fora / tuttu chiddru ca s’arrimina

dannu ntesta a la genti / ca s’annaca quannu camina.

Arrivammu a lu trimila / spiranzusi e tutti cuntenti
pi scopriri ca pò alla fini / nun à cangiatu nenti.

Arristaru ni lu munnu / li ngiustizi e li cosi tuerti
la nuvità è ca alluwin / piglià lu puestu di li muerti.

Basta ora la finisciu / nun vi vuegliu fari nichiari
vi rimannu a li mà poesii / ca vi farannu forsi pinsari.
Lu mà sforzu è di cuntari / socchi vidi lu Signuruzzu

picchì sta vita ca faciemmu / nun avi luna intra lu puzzu.

